
YELELA   
 
1. 
 

Umfundi kufanele afunde ikhaseli ngokukhulu ukuyelela ngaphambi kobana 
aphendule imibuzo. 

  

 
2. 
 

Ungalingi ufunde iphepha lemibuzo loke. Qala ikhasi lokumunyethweko 
elisekhasini elilandelako bese utshwaya iinomboro zemibuzo ebuzweko 
ngeencwadi ozifundileko kilomnyaka. Ngemuva kwalapho, funda imibuzo      
le bese ukhetha leyo ofisa ukuyiphendula. 

 
 
 

 
 

 
3. Iphepheli LINEENGABA EZINE:   
 
 ISIGABA A: 

ISIGABA B: 
ISIGABA C: 
ISIGABA D: 

Inovela (35) 
Umdlalo (35) 
Iindaba ezifitjhani (35) 
Iinkondlo (35) 

  

 
4. Khetha IINGABA EZIMBILI uphendule ngazo. 

 
ISIGABA A: INOVELA 
Phendula imibuzo yenovela oyifundileko. 
 
ISIGABA B: UMDLALO 
Phendula imibuzo yomdlalo owufundileko. 
 
ISIGABA C: IINDABA EZIFITJHANI 
Phendula imibuzo ngeendatjana ZOMBILI. 
 
ISIGABA D: IINKONDLO 
Phendula imibuzo ngeenkondlo ZOMBILI. 

  

 
5. Sebenzisa irhelo lokuhlola ukuqinisekisa bona yoke imibuzo uyiphendulile.   
 
6. Landela imiyalo onikelwe yona ekuthomeni kwaleso naleso sigaba 

ngokuyelela okukhulu. 
  

 
7. Tlola iinomboro zeempendulo njengombana zinjalo ephepheni lemibuzo.   
 
8. Thoma isigaba ESINYE NESINYE ekhasini ELITJHA.   
 
9. Isikhathi esiphakanyisweko sokuphendula isigaba ngasinye:   
 
 ISIGABA A: 

ISIGABA B: 
ISIGABA C: 
ISIGABA D: 

Pheze imizuzu ema-60 
Pheze imizuzu ema-60 
Pheze imizuzu ema-60 
Pheze imizuzu ema-60 

  

 
10. Tlola ngesandla esihle nesibonakalako. 

IKHASI LETHEYIBULA LOKUMUNYETHWEKO: 
 
Abafundi bayeleliswa bona baphendule yoke imibuzo. 

  

 

ISIGABA A: INOVELA 
 
Phendula YOKE imibuzo. 

INOMBORO YOMBUZO IMITLOMELO INOMBORO YEKHASI 

1.1 UBonakele 17 5 

 

1.2 UBonakele 18 6 

 
ISIGABA B: UMDLALO 
 
Phendula YOKE imibuzo. 

2.1 Umngani 18 8 

 

2.2 Umngani 17 10 

 
ISIGABA C: IINDABA EZIFITJHANI 
 
Phendula iindatjana EZIMBILI zencwadi eyodwa. 

 
 
 
 

3. 'Baba-ke!' 18 12 

   

4. 'Kukhulu kuyeza' 17 14 

 
ISIGABA D: IINKONDLO 
 
Phendula YOKE imibuzo. 

5. 'Licimile ilanga' 18 16 

 

6. 'Erholweni lakoNomtjharhelo' 17 18 

IRHELO LOKUQINISEKISA 
 
Tlola itshwayo (√) erhelweni lokuqinisekisa elilandelako ukuhlola bona uphendule 
YOKE imibuzo elindelekileko. 

  

 

ISIGABA IINOMBORO 
ZEMIBUZO 

INANI LEMIBUZO 
EZOKUPHENDULWA 

ITSHWAYO 
(√) 

ISIGABA A: 
 
UMBUZO 1.1 
UMBUZO 1.2 

 
 

1.1.1–1.1.10 
1.2.1–1.2.10 

 
 

2 

 

ISIGABA B: 
 
UMBUZO 2.1 
UMBUZO 2.2 

 
 

2.1.1–2.1.10 
2.2.1–2.2.10 

 
 

2 

 

ISIGABA C: 
 
UMBUZO 3 
UMBUZO 4 

 
 

3.1–3.11 
4.1–4.10 

 
 

2 

 

ISIGABA D: 
 
UMBUZO 5 
UMBUZO 6 

 
 

5.1–5.10 
6.1–6.10 

 
 

2 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 



IsiNdebele ILimi LokuThoma LokweNgeza (FAL)/P2 5 DBE/2019 
 SC/NSC 

Ilungelo lokukhuphela lifunjethwe Phendla 

 
 
ISIGABA A: INOVELA   
 
Phendula YOKE imibuzo. 
 
UMBUZO 1: UBONAKELE – M Sikosana 

  

 
1.1 Fundisisa itheksthi engenzasi bese uphendula imibuzo elandelako. 

 
ITHEKSTHI A 

  

 

 Ngobunye ubusuku asazihlalele ngekamerweni lakhe, wabona nje ngebadi 
ngaphakathi ingasuthi livulwa mumoya omkhulu. Kwangena uDabula. 'Ulele 
emini kangaka! Udlumbana mhlamunye kukwenu lapha hi!?' Watjho njalo 
uDabula indodana ekulu yalapha kwaMthimunye. Utjho lokhu nje ujamele 
uBonakele ngeenyawo. UBonakele akhange amphendule, wathula nje 
waziqalela phasi.  
'Ngikhuluma nawe wena wenza ngasuthi awuzwa lokhu engikutjho kuwe. 
Uyadelela he! Lokhu engikutjho kuwe kungena ngapha, kuphume ngapha!' 
Watjho akhombe iindlebe zakaBonakele angamphenduli: wakhafulela amathe 
eqadi kukaBonakele. Waphuma, akhange alivale ibadi. 
'Ngiyo-ke ipilo le ekuthiwa kufanele ngiyazi, yokobana umuntu avuke adelele 
abanye abantu ngaphandle kwesizathu? Boke abantu balapha bazwana 
nokulwa, ukuthula abakufuni. Abesanyana bakhona boke bayasela, ngitjho 
nabancani kimi.' 
UBonakele uyacabanga, 'UDabula udlumbana mhlamunye kuzakugcina 
ngaye, uyadlala ngombana mina ngiyabala. Lizakufika nami lami ilanga lapho 
ngizazibuyisela khona. Udlumbana bonyana mina ngingasaba yena 
aziqedelwe butjwala ngendlela aphele ngayo le! He, he, he,' ahlekele 
ngaphakathi uBonakele. Azizwe afikelwa kufuthelana, ezwe ihliziyo yakhe 
ibabuhlungu. 'Sekuphele iinyangana ngihlala lapha kodwana ukuthula 
anginakho. Angifumani ukuphumula. Abantu balapha boke bayangidelela, 
bayangihleka bathi angikafundi. Balibala into eyodwa, yokobana umuntu 
akaphumeleliswa yifundo kwaphela kodwana zikhona iindlela ezinye umuntu 
angaphumelela ngazo.' 
 

[Ikhasi: 35] 

1.1 1.1.1 Tlola isibongo salapha kubelethwa khona uDabula.  (1) 
 
 1.1.2 Rhunyeza ngephuzu ELILODWA okwakwenziwa zizakhamuzi 

zeDaveyton ezazingazi bona uBonakele uzakuphumelela ngelinye 
ilanga. 

  
 
(2) 

 
 1.1.3 UDabula noBonakele babonakala bangafani ngokweemilo zabo. 

Veza okuhlukako phakathi kwabo. 
  

(2) 
 
 1.1.4 Tlola isizathu esenza bona uBonakele angamsabi uDabula.   (1) 
 
 1.1.5 Uyini umnqopho wekulumo kaBonakele ethi, 'Lizakufika nami lami 

ilanga lapho ngizazibuyisela khona.' 
  

(2) 

 1.1.6 VUMELANA nofana UPHIKISANE nesitatimende esingenzasi bese 
usekela isiqunto osithathako ngephuzu ELILODWA. 
 

UNaSilombo uvezwe njengomlingisi ongatjhugulukiko eenquntweni 
azithathako ngombana watholwa lipholisa athi ukapa umntwana 
kaBafunani ngezembe. 

  
 
 

 
 
(2) 

 

 1.1.7 Ucabanga bona ngisiphi isehlakalo esavelela uBafunani 
ngonobangela wokobana unina angavumi akhalinywe? 

  
(1) 

 

 1.1.8 Ingabe isenzo sakaThokozani sokuphika umntwana kaBafunani 
simveza amlingisi onjani? Ipendulwakho ayibe liphuzu ELILODWA. 

  
(2) 

 

 1.1.9 Tshwaya ngelihlo elibukhali ubuqiniso bezehlakalo ezikhulunyiswa 
enovelini le uqalise ngehlangothini lakaBonakele lokuthoma 
kwakhe ukutlhaga agcine sele aphumelele. 

  
 
(2) 

 

 1.1.10 Coca ngelihlo elihlabako umnqopho womtloli ngokufaka umlingisi 
onguKiller kilenoveli. 

  
(2) 

 

1.2 Fundisisa itheksthi engenzasi bese uphendula imibuzo elandelako. 
 

ITHEKSTHI B 

  

 

 'Mma wena ayikho nayinye into okwazi ukuyilungisa, okwaziko kukona nje 
kwaphela. Ungangitjela nje khona bonyana usesenalo ithemba lokobana 
ubaba uMahlangu uzabe asabuya lapha kwethu? Ingani wena mhlokha 
nakakhambako akhange ukhombise nokuncani ukumzwela nokobana awufuni 
akhambe ngombana siyamthanda. Wena owakwenza kwaba kumthuka 
watjho nokutjho bonyana uzakuthi lokha iphasi sele limbethile, abuye lapha 
kuwe azokubawa ukulitjalelwa. Alo-ke, utjho bonyana sizakuphila ngani 
njengobana angasabuyi nje?'  
'Khuluma mma wathula nje ingasuthi usimumu. Misebenzakho yoke le. Mina 
ukuya ngami ngabe nami ngizipha inarha ngikhambe ngiphele lapha kwethu, 
kodwana ngisuke ngicabange wena nje kwaphela.' Kwaba ngathi uyigadange 
emsileni kuNaSilombo. 'Ngewami umuzi lo ucabanga bona mina 
ngizakuncengana nawe, uyazikhohlisa mntazana! Ungakhamba khona nje 
nawuthandako uyokufuna bakwaNkosi lapha bakhona.' Kwatjho uNaSilombo 
kuBafunani. 
'Mma wena wahlukanisa uMahlangu nomkakhe ngombana wena ufuna 
ukudlala ngaye. Ngikhuluma nje umntwanabo uBonakele nonina bayatlhaga. 
Abanayo ngitjho nendawo yokulala lapha bakhona. Khona nje wena sewufuna 
bona nami ngikhambe ngiziphe inarha wena usaphila, usagoma amabele. 
Kunjalo nje angazi bonyana wahlukaniswa yini nobaba uNkosi.' 
'Sala kuhle mma, ngidinwe yipilo yalomuzi.' UBafunani waphuma khonokho 
akhange one isikhathi ngokobana ayokuthatha izambatho zakhe. 
 

[Ikhasi 64–65] 

 1.2.1 Tlola isibongo sakayise lakaBafunani weengazi.  (1) 
 

 1.2.2 Veza iinzathu EZIMBILI ezenza bona uBafunani athome ukusola 
unina ngokukhamba kukaMahlangu? 

  
(2) 

 1.2.3 Tlola isiqunto esathathwa nguBafunani emva kobana barhitjhene 

nonina ngamagama. 
  

(2) 
 
 1.2.4 Ngokurhunyezweko veza umehluko okhona phakathi kwesimilo 

sakaBafunani nesakaNaSilombo esibonakala sivezwe etheksthini 
engehla. 

  
 
(2) 

 
 1.2.5 Hlathulula unobangela owenza bona uMahlangu azithole sele 

asebujameni lobu akibo obunganakuthula emzinakhe? 
  

(2) 
 
 1.2.6 Ucabanga bona bekufanele kobanyana uBafunani arhitjhane 

nonina ngamagama ngaleyandlela? Sekela ipendulwakho 
ngephuzu ELILODWA. 

  
 
(2) 

 
 1.2.7 Phendula isitatimende esingenzasi ngoLIQINISO nofana AKUSILO 

IQINISO bese usekela isiqunto osithathako ngephuzu ELILODWA. 
 
UNaSilombo wahlukana noyise lakaBafunani wazokuhlala 
noMahlangu ngombana amthanda begodu azimesele ukwakha 
umuzi wakwaMahlangu. 

  
 
 
 
 
(2) 

 
 1.2.8 Khetha ipendulo enembeka kezingenzasi. 

 

Amagama athi; 'Kwaba ngathi uyigadange emsileni kuNaSilombo' 
asihlathululela bona: 

  

 

  A 
B 
C 
D 

UBafunani ugadange umsila kaNaSilombo. 
Utjele uNaSilombo amaqiniso.  
Kukhona uBafunani akugadangileko.  
UBafunani ukwatise uNaSilombo wamenza warhagala 
ngobukhali. 

  
 
 
 
(1) 

 
 1.2.9 Ingabe lokhu okwenzeke kuNaMndebele nomndenakhe woke bona 

bagcine sele barhatjheke nommango ngonobangela kaNaSilombo 
kuyinto EKHOLWEKAKO nofana ENGAKHOLWEKIKO? Sekela 
isiqunto osithathako ngephuzu ELILODWA. 

  
 
 
(2) 

 
 1.2.10 Coca ngesiphetho senovela le bona umtloli uphumelele 

kangangani ukusiphethela yona. 
  

(2) 
 

IMITLOMELO YESIGABA A:  35 

ISIGABA B: UMDLALO   
 

Phendula YOKE imibuzo.   
 

UMBUZO 2: UMNGANI – ST Nkambule   
 

2.1 Fundisisa itheksthi engenzasi bese uphendula imibuzo elandelako. 
 

ITHEKSTHI C 

  

 

 (U-Oscar uthe nakaphuma ngekumbeni yokufundela, wanqopha ngelawini 
lakhe. Ufike wakhwela phezu kombhede wabhambalala. Ubhambhalala nje 
usadla amathambo wehloko. Indaba kaMlakana isamkghabhudlha.) 
 

  

 U-OSCAR: (Akhuluma yedwa athabile.) Ngiyathaba ngombana 
namhlanjesi bekulilanga lamaswaphela lokuzitlolisa lapha 
eyunivesithi. Abaphundwe sikhathi nje, sebazazitlolisa 
ebusika. (Ahleke kancani.) Ngiyazi nakunguMlakana lapho 
akhona akakayihlanganisi imali efunekako yokuzitlolisa. 
Ngathana bekayitholile ngabe sekezile ukuzozitlolisa 
eyunivesithapha. (Akareke.) Ngiyathaba ngalokhu 
okwehlakalele uMlakana, phela bekazongiphazamisa lapha 
kuBusi. 
 

Eengazini zami sengiyamnina uMlakana, angazi bona 
kungani. Kodwana lokhu engikucabangako gadesi kumele 
ngikugandelele ngingakabonakalisi kuBusi nakuye uMlakana. 
Kumele ngingakhohlwa sisonda soke. Ngalokho ngaso soke 
isikhathi nasihlangeneko ngizokwenza ngasuthi anginamraro 
ngaye, nanyana mina ngizabe ngazi tswe bona ihliziywami 
imhloye njengenyoka.  
 

Okhunye okungenza bona ngihloye uMlakana kukobana uBusi 
lo ngasuthi umzwisisa ukudlula mina. Nginokubona nalokha 
nangimsiza ngeemfundo ezibudisi kuye, uhlala abalabala athi 
mina angimsizi njengoMlakana. Uhlala angitjela bona 
uMlakana unesineke, begodu uyambekezelela. UBusi lo 
akawuvali umlomo ngoMlakana. Woke lamezwi kaBusi 
angezelela inzondo enginayo ngoMlakana, ngize ngifise 
ngasuthi angahlongakala uMlakana, khona ngizokusala 
ngokukhululeka ngethando lami noBusi. Kwayena uBusi 
angeze asangenzela itjhada nakangahlongakala uMlakana. 
 

Ngathana bengingasabi ukungena esikhungweni, ngabe    
ngiyamgudluza uMlakana lo. 
(Uthe angakatjheji kwangena uBusi.) 
 

[Ikhasi 61–62] 

 
5 
 
 
 
 
10 
 
 
 

 
 
15 
 
 
 
 
 

20 
 
 
 
 
25 
 
 
 
 
 

30 

 

 

 2.1.1 Tlola izinto EZIMBILI ezitholakala erhwebeni lakaKhabo.  (2) 
 

 2.1.2 Veza isizathu esenza bona u-Oscar ahloye uMlakana.  (2) 

 2.1.3 Rhunyeza unobangela wokobana sithole u-Oscar adliwa 

ngunembeza ngalendlela etheksthini engehla le. Ipendulwakho 
ayibe liphuzu ELILODWA. 

  
 
(2) 

 
 2.1.4 U-Oscar noMlakana bayamthanda uBusi bobabili. Veza okufanako 

kibo bobabili nesingathi kuyinto enganabuntu phakathi. 
  

(1) 
 
 2.1.5 Sekele isitatimende esingenzasi ngephuzu ELILODWA. 

 
Nawuqalisisa ipilo kaKhabo noMlakana kubonakala iveza bona 
imali yipande yesono.  

  
 
 
(2) 

 
 2.1.6 UBusi wathuka lokha uKhabo nakamtjela ngendaba yokuthi 

uMlakana uthengisa iindakamizwa. Ucabanga bona khuyini 
ebegade kumthusa kangaka. Ipendulwakho ayibe liphuzu 
ELILODWA. 

  
 
 
(2) 

 
 2.1.7 Ingabe isenzo sakaBusi bano-Oscar sokusekela isiphakamiso 

sakaMlakana sokubawa umnikelo emasondweni 
nakubosomarhwebo sibaveza babangani abanjani? Ipendulwakho 
ayibe liphuzu ELILODWA. 

  
 
 
(2) 

 
 2.1.8 Siyini isisusa serarano emdlalweni lo? Ipendulwakho ayibe liphuzu 

ELILODWA. 
  

(1) 
 
 2.1.9 Coca ngokuphumelela komtloli ukusethulela isizinda somdlalo lo 

ngaphasi kwesikhathi. Ipendulwakho ayibe liphuzu ELILODWA. 
  

(2) 
 
 2.1.10 Tshwaya ngelihlo elibukhali ngesiphetho somdlalo lo.  

Ipendulwakho ayibe liphuzu ELILODWA. 
  

(2) 

2.2 Fundisisa itheksthi engenzasi bese uphendula imibuzo elandelako. 

 
ITHEKSTHI D 

  

 

 (Ngemva kwamalangana kusemini uSello useyunivesithi lapha kufunda 
khona uMlakana. Ujamise ikoloyi ngaphasi komuthi ngaphandle kwesango 
uledlhile ngekoloyini, udlala ngofunjathwako wakhe, ulindele uMlakana 
bona aphume ngeenkumbeni zokufunda azokuthatha iindakamizwa 
amlethele zona. Kuthe kusese njalo wavela athelekile uMlakana.) 
 

 
 
 
 
5 

 

 USELLO: 
UMLAKANA: 
 
USELLO: 
UMLAKANA: 
 
USELLO: 
UMLAKANA: 
USELLO: 
UMLAKANA: 
 
 
USELLO: 
UMLAKANA: 
USELLO: 
UMLAKANA: 
 
USELLO: 
UMLAKANA: 
 
USELLO: 
 
UMLAKANA: 
 
USELLO: 

(Arareke.) Heyi Mpintji ngasuthi bewugijima nje? 
(Aphefumulela phezulu asama ngekoloyi.) Ungasabuzi 
Mpintji kunjalo. 
Ugijinyiswa yini? 
(Angena ngaphakathi kwekoloyi.) Ngithuswe kukuthi          
u-Oscar akakahlongakali. 
(Akghadlhwe livalo.) Lisa amala Mlakana. 
(Ngokurhaba.) Ngikutjela iqiniso. 
(Angakholwa.) Uzwe ngobani wena indaba leyo? 
Ngibikelwe nguBusi nje, ngiqeda ukukhuluma naye 
ngomtato. Ngikhuluma nawe nje batjho usesibhedlela        
u-Oscar. 
Uphi yena uBusi? 
Uselawini lakhe lapha aqatjhe khona. 
(Angakholwa.) Iyarara indaba le Mpintji. 
Irara khulu. Sinawe nasisuka lapha besinesiqiniseko 
sokobana uhlongakele lomsana. 
Mhlamunye bekayathile. 
Nakunje kumele sakhe amano wokuyomqedelela 
esibhedlelapha. 
Uqinisile. Alo ngubani owaziko bona ulaliswe kiliphi igumbi 
lapha esibhedlela? 
UBusi nguye owazi yoke imininingwana, ngombana uthi                     
ubuyomhlola. 
Nakunjalo kumele seqe khona nje siyokuqeda ngaye 
lomsana. (Adumisa ikoloyi.) Asiye kuBusi ayosilayela 
igumbi lapha kulaliswe khona lomsana. 
 

[Ikhasi 81–82] 

 2.2.1 Tlola ibizo lendawo lapha kufunda khona uMlakana.  (1) 
 
 2.2.2 Ukuya ngetheksthi engehla bewuyini umnqopho wokuhlangana 

kukaSello noMlakana. 
  

(1) 
 
 2.2.3 Ngokurhunyezweko hlathulula isizathu esenza bona uSello 

akghadlhwe livalo. 
  

(2) 
 
 2.2.4 Veza okuhlukileko ebekwenziwa nguMlakana kuBusi 

njengomngani akade aphila naye ngitjho nesikolweni. 
  

(2) 

 2.2.5 Madanisa indlela uMlakana ebekaphila ngayo nabangani bakhe 

besikolweni seMaza nale asele ayiphila nomnganakhe uSello. 
  

(2) 
 
 2.2.6 Ingabe uyini umnqopho womtloli ngokwenza bona u-Oscar 

angahlongakala? 
  

(1) 
 
 2.2.7 Ucabanga bona kusiqunto esilungileko esathathwa nguMlakana 

banoSello sokobana bayokubulala u-Oscar? Sekela ipendulwakho 
ngephuzu ELILODWA. 

  
 
(2) 

 
 2.2.8 Khetha ipendulo enembako kezingenzasi bese uqedelela ngayo 

umutjho olandelako. 
 
UMlakana banoSello bapheze babulala u-Oscar ngoku … 

  
 
 
 

 
  A 

B 
C 
D 

mdula ngeentonga. 
mkghadlha ngamatje. 
mdumuza. 
mthelela itjhefu. 

  
 
 
(2) 

 
 2.2.9 Ngokubona kwakho umdlalo lo, kumumukghwa omuhle okwenziwa 

nguMlakana bona ababelethi bakhe nabanganayo imali yokumusa 
eyunivesithi yena azithathele isiqunto nabangani bakhambe 
babawa imali? 

  
 
 
(2) 

 
 2.2.10 Coca wenabe ngokuphumelela komtloli usethulela umdlali 

oyikutani. Ipendulwakho ayibe liphuza ELILODWA. 
  

(2) 
 

IMITLOMELO YESIGABA B:  35 

ISIGABA C: IINDABA EZIFITJHANI   
 
Phendula YOKE imibuzo.   
 
UMBUZO 3: PHOSA AMEHLO – NJ Msiza nabanye   
 
'BABA–KE!' – NJ Msiza   
 
Fundisisa itheksthi engenzasi bese uphendula imibuzo elandelako.   
 
ITHEKSTHI E   
 

'Gogo! Mina ngithukwe khulu namhlanjesi esikolweni. Besele ngisithi sizakhe 
siphumule ngombana liyasa liyatjhinga ilanga sitjelwa ngobulwele bentumbantonga 
kwanjesi sele sithi siphumulile kanti sidlalile.' 
Ahlathululele ugogwakhe ngobulwele obutjha esele budlule namaphilo wabantu 
abanengi. Ugogwakhe avele athi: 'Bathomile nje ningomasi ukubalalela ezinye 
banamanga.' UNkululeko alinge ngamandla abonise ugogwakhe. Atjho nokuthi 
bathe, khona endaweni yekhethu le bungahlasela ubulwelobu obubizwa nge-Ebola. 
 
'Ngakho-ke kufanele omunye nomunye ahlale asazi ukuthi ngelinye lamalanga 
angazithola anabo. Nabomabonakude sele baveza iinarha zangaphandle esele 
zineembalobalo zabantu abogoduswe ngibo.' 
 
'Alo batjho nina nizabe niyokufunani eenarheni ezingaphandle niyokuwungula 
amalwele?' UNkululeko aveze ukuthi abantu bayaphambana ngonobangela 
yemisebenzi eenarheni zangaphandle beza kileli lekhethu nabo bayame, kulula 
bona i-Ebola ingafika. 
 
UNkululeko ahlathululela ugogwakhe bona bathe i-Ebola bulwele obenza umuntu 
ahlengezele begodu afuthelwe yihloko, adinwe aqaqanjelwe mathambo namalunga 
nakasuka lapho athulule, ahlanze kesinye isikhathi aphume iingazi ngeempumulo. 
Wathi, bathe i-Ebola ingakungena nawuphatha okusamanzi njengeengazi, 
umhlambuluko nokhunye. Nalokha uthinta iingubo nokhunye obekusetjenziswa 
mumuntu ogulako loyo. 
 
Wangezelela nangokuthi bathe ayikafiki i-Ebola lapha eSewula Afrika. 
 

[Ikhasi 22–23] 

 
 
 
 
5 
 
 
 
 
 
10 
 
 
 
 
 
 
15 
 
 
 
 
20 

 

 
3.1 Tlola igama lomntazana ogade arhabele ukufika ekhaya emva kokuphuma 

kwesikolo. 
  

(1) 
 
3.2 Ngibuphi ubulwele oburhatjheke enerheni yeGuinea?  (1) 
 
3.3 Veza isizathu esenza bona umntazana lo arhabele ukufika ekhaya.  (1) 

 
3.4 Ngimaphi amatshwayo AMABILI akhombisa bona umuntu uphethwe 

bulwelobu? 

  

(2) 

3.5 Ngokurhunyezweko hlathulula isizathu esenza bona bezepilo benze lokhu 

abakwenzile esikoleni somntazana ekukhulunywa ngaye endatjaneni le? 
  

(2) 
 
3.6 Ucabanga bona ukurhaba komntazanyana ukufika ekhaya kugogwakhe 

kusitjelani ngobuntu bakhe? Ipendulwakho ayibe liphuzu ELILODWA. 
  

(2) 
 
3.7 Phendula isitatimende esilandelako ngoLIQINISO nofana AKUSILO IQINISO 

bese usekela isiqunto osithathako. 
 
Umuntu ophethwe bulwele be-Ebola kufanele athunyelwe esibhedlela msinya 
khona azokufumana isizo lokwelatjhwa. 

  
 
 
 
(2) 

 
3.8 Khetha ipendulo enembako kilezi ezingenzasi. 

 
Umuntu angasuleleka ngobulwele be-Ebola: 

  

 
 A 

B 
C 
D 

Lokha nakakhuluma nomuntu ophethwe bulwelobu. 
Lokha nakaphatha izembatho zomuntu lowo. 
Lokha nakamqala ngamehlo. 
Nakahlobene naye. 

  
 
 
(1) 

 
3.9 Ingabe uyini unobangela owenze bona ugogo agcine sele ababaza 

ngalendlela ababaze ngakho endatjaneni le? 
  

(2) 
 
3.10 Ngewakho umbono ingabe lokho okwenziwe ngugogo ngokuvuka ekuseni 

ayokudembela abomakhelana ngalokhu akuzwileko kusisenzo ESIHLE 
nofana AKUSISO ISENZO ESIHLE? Sekela isiqunto osithathako ngephuzu 
ELILODWA. 

  
 
 
(2) 

 
3.11 Ngisiphi isiqunto ogade ungasithatha nabegade unguMengameli wenarha 

yeSewula Afrika ukukhandela ubulwelobu ekukhulunywa ngabo endatjaneni 
le? Ipendulwakho ayibe liphuzu ELILODWA. 

  
 
(2) 
[18] 

UMBUZO 4: PHOSA AMEHLO – NJ Msiza   
 
'KUKHULU KUYEZA' – SF Mthombeni   
 
Fundisisa itheksthi engenzasi bese uphendula imibuzo elandelako.   
 
ITHEKSTHI F   
 

Indawo yeThuthukile yihle khulu begodu nelanga nalo litjhisa ngokweqileko. 
Okumraro kukobana indawo le iphenduke yaba kukwamgade. Abentwana benza 
nanyana ngayini abayifunako. Umraro okhona kukobana abobaba nabomma 
babanjwe ngezephasi. Ungathi umdala ungakaboni. Imizi iphadlhekile 
ngaphandlapha. Nakubomma sele baphenduke abentazana. Abobaba sele 
kumasokana. UNaZimu ngunina kaZabenzeni oyithoro kuye. 
 
UNaZimu wende kwaMavimbela. Isondo libanjelwa kwakhe. UZabenzeni nonina 
ngibo abelusa ikhaya njengombana umfundisi uMavimbela asebenza nje. Uza 
kanye namkha kabili enyangeni. UNaZimu uthoma ukutshwenywa yikanuko 
amalanga la. Nakungena isondo uyathaba nakabona amasokana amatjha eza 
ngobunengi esondweni. 
 
Amasokana asakhulako la mahle ungezwa ngomuntu akutjela nanyana ukhamba 
naye hlangana nabantu awubetjhwa livalo. Bambatha kuhle bafanelwe. Bakarisa 
khulu nawuthola omunye wabo adle ngefetjheni, athi uyasikinyeka kuvume. 
 
NakunguNaZimu yena udiniwe maqhegu afana naboMavimbela. Udiniwe nayindaba 
yesondo. Uyatjho uyabuyelela uthi nakunguMsebenzi yena ngewakhe. 
Akunamntazana azomvumela bonyana atjhidele eduze kwakhe. Ngapha alalako 
kuhle ayikho into engekho. Kulekwe amatjhila amhlophe twa! Umbhede ugcwele 
ilawu. Uthathekile umma lo begodu ufikelwa lithando eliphuphumako. Ukarwe 
yindlela umswa lo aphathana ngayo. 'Kufanele bona ngibambe ngiqinise. Nange 
ngingaphunyurhwa ngiloya msana ngizabe ngingesilephuka iindende isidlhadlha. 
Ngizamenzela nanyana yini ayifunako.' 
 

[Ikhasi 94–95] 

4.1 Tlola isibongo salapho kubelethwa khona unina kaZabenzeni.  (1) 
 
4.2 Rhunyeza isizathu egade senza bona uNaZimu athabe khulu 

nakangesondweni. Ipendulwakhe ayibe liphuzu ELILODWA. 
  

(1) 
 
4.3 Veza izinto EZIMBILI egade sele zidina uNaZimu.  (2) 

 
4.4 Tlola okufanako okwenziwa bomma nabobaba bangendaweni yeThuthukile.  (2) 
 
4.5 Ingabe ikulumo kaNaZimu ayitjela uMtshweni yokobana uZabenzeni 

mumuntu wabezimu kanti thina sibazi bamakholwa isivezelani ngaphasi 
kwesizinda sendatjana le? Ipendulwakho ayibe liphuzu ELILODWA.  

  
 
(2) 

4.6 Ucabanga bona ngiliphi igadango elizokuthathwa nguZabenzeni 

njengombana asele athole unina anesokana lakhe nje? Ipendulwakho ayibe 
liphuzu ELILODWA. 

  
 
(2) 

 
4.7 Ingabe isenzo sakaMavimbela sokutjhiya ikarada lakhe lebhanga nomkakhe 

simveza angubaba onjani? Ipendulwakho ayibe liphuzu ELILODWA. 
  

(2) 
 
4.8 Khetha ipendulo enembako kilezi ezingenzasi. 

 
Umsana onguMsebenzi owatholwa ngekamerweni kaNaZimu wayegade 
aneminyaka ema- … 

  
 
 
 

 
 A 

B 
C 
D 

22. 
24. 
32. 
34. 

  
 
 
(1) 

 
4.9 Ingabe UYAMSOLA nofana AWUMSOLI uZabenzani ngokuthula neendaba 

zakanina angatjeli uyise? Sekela isiqunto osithathako ngephuzu ELILODWA. 
  

(2) 
 
4.10 Ingabe UYAZWELANA nofana AWUZWELANI noMavimbela nawuqala 

izenzo zomkakhe uNaZimu endatjaneni le? Sekela isiqunto osithathako 
ngephuzu ELILODWA. 

  
 
(2) 
[17] 

 
IMITLOMELO YESIGABA C:  35 

ISIGABA D: IINKONDLO   
 

Phendula YOKE imibuzo. 
 

UMBUZO 5 

  

 

Fundisisa ikondlo engenzasi bese uphendula imibuzo elandelako.   
 

LICIMILE ILANGA – A Mnguni 
 

  

1 
2 
3 
4 
5 
6 
7 
 
8 
9 
10 
11 
12 
13 
 
14 
15 
16 
17 
18 
19 
20 
21 
22 
23 
 
24 
25 
26 
27 
28 
29 

Besihlezi kamnandi, 
Sifukanyelwe nguwe, 
Singezwa amakhaza, 
Singezwa lothe. 
Gadesi akusesenjalo, 
Ilanga licimile, 
Licimile ilanga. 
 
Isitjhaba soke savelelwa, 
Kwahlaluka bona ngeze  
Kwaphilwa. 
Iinhliziyo zarhohlomela, 
Zigubuzeswe budisi bephasi, 
Amehlo asala amlambokazi. 
 
Sizakulibala njani 
Ilothe liziphe amandla nje? 
Lizakukhandelwa ngubani 
Isitjhaba sibuthakathaka nje? 
Ngawe savuka ebuthongweni, 
Ngawe indlela yakhanya, 
Yakhanya kanye tere! 
Sakwazi ukuphila, sagadanga 
Siqale phambili umkhanyo ukhona. 
Gadesi uphi? 
 
Besihlezi kamnandi 
Singazi bona liyokufika ilanga, 
Ilanga ngitjho eliginya nelanga 
Isitjhaba sisale sisodwa. 
Gadesi siyazi ngombana 
Licimile ilanga. 

  

 
5.1 Tlola bona bobani laba abalila ngokucima kwelanga ekondlweni engehla le.  (1) 
 
5.2 Rhunyeza izinto EZIMBILI abantwaba abasekondlweni ebebasizakala ngazo 

lingakacimi ilanga. 
  

(2) 
 
5.3 Tlola ivumelwano etholakala emdeni olandelako wekondlo le bewuyithalele. 

 
Isitjhaba sisale sisodwa. 

  
 
(2) 

5.4 Tlola ubukondlo obutholakala emideni elandelako yekondlo le. 

 
'Sakwazi ukuphila, sagadanga' 
'Yakhanya kanye tere!' 

  
 
 
(2) 

 
5.5 Hlathulula umhlobo wesithombengqondo esisetjenziswe yimbongi emudeni 

olandelako wekondlo le. 
 
'Amehlo asala amlambokazi.' 

  
 
 
(2) 

 
5.6 Hlathulula imiqondo emunyethwe magama athalelweko emudeni olandelako 

wekondlo le. 
 
'Ilanga ngitjho eliginya nelanga.' 

  
 
 
(2) 

 
5.7 Ingabe imbongi inqopheni ngomuda olandelako wekondlo le. 

 
'Sifukanyelwe nguwe' 

  
 
(1) 

 
5.8 Hlathulula ummongo omunyethwe yindima yesithathu yekondlo le.  (2) 
 
5.9 Tshwaya ngelihlo elibukhali umnqopho wembongi wokusebenzisa 

isithombengqondo esihlokweni sekondlo le?  
  

(2) 
 
5.10 Coca ngommoya ozwakaliswa yimbongi ekondlweni le.  (2) 

[18] 

UMBUZO 6 
 

Fundisisa ikondlo engenzasi bese uphendula imibuzo elandelako. 

  

 

ERHOLWENI LAKONOMTJHERHELO – MS Ntuli 
 

  

1 
2 
3 
4 
5 
6 
7 
8 
9 
10 
11 
12 
13 
14 

Kwasabalala kwarhatjheka neenqwebu, 
Kwasala irubhi labezimu; 
UNzunza wazifihla ngeliba lendlala, 
UNdala wala ukubona, 
Walikhomba liphezulu kwefokotho: 
Wabona i-Apholo ll, 
Isehla njengekwekwezi ewako, 
Ingwe yamfunza, waveza ifihlo. 
Ingwe ebe sele iphe uNzunza umhlana, 
Yatjhugulukela koNomtjherhelo, 
Yabutha amakhakhazelo 
Ingayeleli bona azakutlhurha, 
Imirabho idzimelele KwaMhlanga: 
Ndebele buthwa nesakho! 

  

 

6.1 Tlola igama elisetjenziswe ekondlweni engehla le elijamele ukubumbana 
ngobutjha kwesitjhaba samaNdebele. 

  
(1) 

 

6.2 Tola umhlobo wamaNdebele ewawusilwa epini ekukhulunywa ngayo le.  (1) 
 

6.3 Rhunyeza ngomuda OWODWA okutjhiwo yikondlo ukusuka emudeni wesi-3 
ukufika kewesi-5. 

  
(2) 

 

6.4 Ngokurhunyezweko nikela okwenziwa sitjhaba samaNdebele nasibona 
ukobana sibulawa khulu. 

  
(2) 

 

6.5 Hlathulula umnqopho wembongi ngokusebenzisa amagama athi: 'Ndebele 
buthwa nesakho!' emudeni wokugcina wekondlo le. 

  
(2) 

 

6.6 Ngokutjho komuda we-11 imbongi ithi kwaba khona idlanzana lamaNdebele 
asalako. Ucabanga bona bekuzokwenzekani nangathana amaNdebele 
abulawa woke? 

  
 
(2) 

 

6.7 HIathulula umqondo omunyethwe mumuda we-13 wekondlo engehla le.  (1) 
 

6.8 Ucabanga bona kwaba sisenzo esamukelekako sokobana amaNdebele 
adlelezelwe abe abotjhwe? Ipendulwakho ayibe mumuda OWODWA. 

  
(2) 

 

6.9 Tshwaya ngelihlo elihlabako ukuphumelela kwembongi ukusethulela 
isithombengqondo seseqamagama ekondlweni engehla le. 

   
(2) 

 

6.10 Coca ngomqondo ofihlakeleko omunyethwe mumda wobu-8 wekondlo 
engehla le. 

  
(2) 
[17] 

